
Avukat Dottor Dustin Camilleri
in rapprezentanza tad-ditta EMA
Advocates
Vs
Walter Zammit
e Preliminari

[t-Tribunal

Ra l-awviz tat-talba prezentat fis-sebgha u ghoxrin (27) ta’ Ottubru 2022 mill-attur
Dottor Dustin Camilleri in rapprezentanza tad-ditta legali EMA Advocates fejn huwa
ippremetta s-segwenti: -

“llli I-attur joffri servizzi legali;
Illi I-intimat ghamel uzu minn dawn is-servizzi;

Illi I-intimat minkejja interpellazzjoni sabiex ihallas ghal dan is-servizz
baqga’ inadempjenti u I-bilanc¢ dovut huwa ta’ €4,130 (erbat elef mija u
tletin euro) liema ammont jinkludi ukoll I-VAT hekk kif jidher mid-
dokument hawn anness immarkat Dokument A;

Ghaldagstant |-attur umilment jitlob lil dan it-Tribunal sabiex jiddikjara
lill-intimat debitur tal-attur fis-somma ta’ € 4,130 (erbat elef mija u
tletin euro) u jikkundanna I-intimat jhallas I-ammont hekk likwidat
oltre imghaxijiet ulterjuri.



Bl-ispejjez tal-proceduri odjerni u dawk tal-ittra ufficjali Nru 1847/2022
u I-mandat ta’ Sekwestru.”

Ra li l-intimat — ghalkemm gie debitament notifikat bl-atti ta’ dawn il-proceduri bil-
procedura tal-pubblikazzjoni u affissjoni — naqas li jipprezenta risposta entro t-terminu
preskritt mil-ligi. Huwa personalment jew inkella rapprezentant legali tieghu langas
ma dehru ghas-smiegh ta’ dan il-kaz biex jikkontestaw dak reklamat mill-attur nomine.
Ra |-affidavit tal-Avukat Dottor Dustin Camilleri u d-dokumenti annessi mieghu.

Ikkunsidra;

e Kunsiderazzjonijiet Fattwali

Ghalkemm jirrizulta li l-intimat baga’ kontumaci f'dawn il-proceduri, il-kontumacja
mhix ekwivalenti ghall-ammissjoni tat-talbiet tal-attur. L-attur xorta baga’ taht I-
obbligu li huwa jipprova I-kaz tieghu sal-grad li trid il-ligi fi proceduri civili.

Fil-proceduri odjerni, I-attur ged jitlob il-hlas ta’ erbat elef mija u tletin ewro (€ 4,130)
rapprezentanti servizzi legali li I-attur taht il-kappa tal-azjenda legali EMA Advocates
ippresta lill-intimat. Hekk kif spjegat fl-affidavit ta’ Dottor Dustin Camilleri dawn is-
servizzi kienu jirrigwardaw “studju u trattazzjoni ta’ appell quddiem il-Qorti tal-Appell
Kriminali.” Dawn huwa konfermat wkoll mill-invoice li I-azjenda legali EMA Advocates
harget lill-intimat u li hija esebita mal-istess affidavit. It-Tribunal m’ghandux ghalfejn
ma jemminx il-verzjoni moghtija mill-attur nomine, anke ghaliex I-istess attur nomine
ipprezenta d-dokumenti kollha relattivi ghat-talba tieghu. Ghar-rigward [-ammont li
gieghed jigi reklamat, dan wkoll jirrizulta ampjament pruvat mill-invoice li giet esebita.
It-talba tal-attur nomine ghalhekk timmerita li tigi milqugha. L-ispejjez tal-prezenti
procedura ghandhom wkoll jkunu a karigu tal-intimat.

e Decide

Ghaldagstant ghar-ragunijiet fug espressi u I-kunsiderazzjonijiet hemm maghmula dan
it-Tribunal gieghed jagta’ u jiddeciedi din il-kawza billi jilga’ t-talba tal-attur nomine u
jikkundanna lill-intimat sabiex ihallas lill-attur nomine I-ammont ta’ erbat elef mija u
tletin ewro (€ 4,130) bl-imghaxijiet bir-rata ta’ tmienja fil-mija fis-sena dekorribbli mid-
data tad-disgha (9) ta’ Awissu 2022 sad-data tal-effettiv pagament.




L-ispejjez tal-prezenti istanza kif wkoll l-ispejjez relattivi ghall-ittra ufficjali numru
1847/2022 datata disgha (9) ta’ Awissu 2022 kif wkoll dawk tal-mandat ta’ sekwestru
numru 1792/2022 li sar ghandhom jkunu kollha a karigu tal-intimat.

